Mbi projekt- ligjin “KODI DOGANOR I REPUBLIKËS SË SHQIPËRISË”

Administrata Doganore Shqiptare si pjesë të prioriteteve të saj si dhe mbështetur në detyrimet që rrjedhin sipas Marrëveshjes së Stabilizim Asociimit, ka dhe do të ketë në fokus të vazhdueshëm përafrimin e legjislacionit Doganor Shqiptar me atë të BE si dhe praktikave më të mira, për t’ju përgjigjur kësisoj zhvillimeve të tregëtisë ndërkombëtare si dhe nevojave të operatoreve ekonomikë, duke synuar lehtësimin dhe thjeshtimin e proçedurave doganore dhe luftën kundër mashtrimit.

Në këtë kuadër, Administrata Doganore Shqiptare, menjëherë pasi Parlamenti Europian më  9 tetor 2013, miratoi Rregulloren 952/2013 “Për Kodin Doganor të Unionit” i cili zëvendëson Rregulloren 2913/92 datë 12 tetor 1992 mbi të cilën bazohet Kodi Doganor aktualisht në fuqi, brenda një periudhe vetëm prej 3 muajsh mundësoi përditësimin e kësaj rregulloreje dhe finalizimin e projekt ligjit “Kodi Doganor i Republikës së Shqipërisë”.

Me duhet të theksoj faktin se ky projekt Kodi i Ri Doganor i cili prezantohet sot ka zëvendësuar tashme projekt Kodin Doganor të hartuar në kuadër të Projektit të Binjakëzimit IPA 2008, projekt i cili u hartuar në përputhje me Rregulloren EC 450/2008, Modernize Customs Code, rregullore kjo e cila u shfuqizuar nga Rregullorja  952/2013 “Për Kodin Doganor të Unionit” të cilën kemi përafruar.

Përmes ketij Kodi të ri Doganor, në rradhe të parë do të mundësohet përafrimi i disa akteve të BE-së ku padyshim më i rëndësishmi është Rregullorja e sipërcituar  pasuar nga:

· Rregullorja e Këshillit (KE) nr. 1186/2009, datë 16, nëntor 2009, mbi përjashtimet nga detyrimet doganore;
· Direktiva 2007/74/KE e Këshillit të datës 20 Dhjetor 2007, mbi përjashtimet nga Tatimi mbi Vlerën e Shtuar dhe Akciza për mallrat e importuara nga udhëtarët; 
· Propozimin e Komisionit Europian për një Direktivë të Parlamentit dhe Komisionit Europian mbi shkeljet dhe sanksionet në fushën doganore;
· Komunikata e Komisionit Europian 169/2008, mbi misionet dhe objektivat që kanë autoritetet doganore.
===================================================================

Risitë
Përmes këtij Kodi të ri Doganor do të mundësohet:

· Qartësim i proçedurave që rregullohen prej tij, si për Operatorët Ekonomikë (bizneset) ashtu edhe për Administratën Doganore;

· Përmirësim, lehtësim dhe thjeshtim i rregullave dhe proçedurave doganore;

· Harmonizimi i vendimmarrjes, proçedurave më efikase doganore, unifikimi i  rregullave dhe praktikave; 

· Kalimi i një mjedisi doganor elektronik pa letër/paperless;

· Aplikimi i proçedurave të thjeshtëzuar dhe Autorizimin e Operatorëve Ekonomik të Autorizuar (AEO);
====================================================================
· Garantimi i një ekuilibri midis detyrimit të autoriteteve doganore  për të siguruar mirë aplikimin e legjislacionit doganor nga njëra anë dhe nga ana tjetër e të drejtës së operatorit ekonomik për t’u trajtuar në mënyrë të drejtë me anë të zgjerimit të mundësive të kontrollit për administratën doganore dhe të drejtës për apelim nga operatorët ekonomike;

· Saktësimin e dispozitave mbi kohën dhe vendin ku lind një borxh    doganor me qëllim që të evitohen vështirësitë dhe zgjidhja juridike; 

· Mundësimi i përdorimit të një garancie të vetme (globale) për disa regjime dhe mbulimin e shumë transaksioneve me një garanci;

·  Garantimi i çlirimit të shpejtë të mallrave kur operatori ekonomik jep paraprakisht informacionet e nevojshme për kryerjen e kontrolleve bazuar në analizën e riskut.  
=======================================================================
Misioni dhe objektivat

Për herë të parë në Kodin Doganor mundësohet përcaktimi i misioneve dhe objektivave strategjike të autoriteteve doganore duke siguruar në këtë mënyrë rrugëtimin e saj në linjë me Administratat Doganore të BE-së.

Kështu në mënyrë të qartë Administrata Doganore do të bazohet në:

· Mbrojtjen e interesave financiare të Republikës së Shqipërisë; 

· Mbrojtjen e Republikës së Shqipërisë nga tregtia e padrejtë dhe e paligjshme duke mbështetur ndërkohë aktivitetin e ligjshëm të biznesit; 

· Garantimin e sigurisë dhe të mbrojtjes së Republikës së Shqipërisë dhe banorëve të saj si dhe mbrojtjen e mjedisit dhe kur është e nevojshme  në   bashkëpunim të ngushtë me autoritetet e tjera; 

· Mbajtjen e balancës së duhur ndërmjet kontrolleve doganore dhe lehtësimit të tregtisë së ligjshme. 

======================================================================
Risi: Operatorët Ekonomik të Autorizuar (AEO).

Kodi i Ri Doganor fut konceptin e Operatorëve Ekonomik të Autorizuar (AEO), të cilët kanë disa avantazhe si:

Aksesi në proçedurën e zhdoganimit të centralizuar, “Centralized Clearance”, duke i lejuar ata të paraqesin deklaratat doganore dhe të paguajnë detyrimet në të shumtën e rasteve nga zyra e tyre e regjistruar. 

AEO-të gjithashtu mundet të lejohen të lëvizin mallrat, ndërkohë që ato janë ende nën magazinim të përkohshëm. Përveç të tjerave, AEO-të do të kenë mundësi të përfitojnë nga shtyrje të pagesave, në bazë të një garancie me një shumë të reduktuar (në krahasim me operatorët e tjerë që nuk janë AEO, të cilët duhet të sigurojnë një garanci të plotë). 

Lehtësim tjetër për AEO-të ka të bëjë me kohën kur mallrat konsiderohen të çliruara për qarkullim të lirë. Mallrat do të konsiderohen të çliruara për qarkullim të lirë në momentin kur AEO paraqet deklaratën doganore, pa qenë nevoja të bëjë paraqitjen e mallrave. Megjithatë autoritetet doganore kanë gjithmonë të drejtën të kërkojnë dokumentacionin e nevojshëm dhe të kryejnë inspektime në ambientet ku mbahen mallrat apo dokumentacioni. 

Gjithashtu përmes këtij statusi Operatorit Ekonomik të Autorizuar i mundësohet:

E drejta për vetëvlerësim të detyrimeve që duhet të paguajnë si dhe kryerja e disa formaliteteve të tjera të cilat iu atribuohen autoriteteve doganore apo hyrja në regjistrimet e deklaruesit etj.
===================================================================
Proçedurat e thjeshtësuara

Proçedurat e thjeshtëzuar të parashikuara nga Kodi i Ri Doganor synojnë lehtësimin e tyre, duke ulur kostot dhe rritur sigurinë ligjore për operatorët ekonomikë. 

Si element të rëndësishëm të këtyre proçedurave mundet të përmendim:
· Deklarimin e paplotë;
· Kryerja e proçedurës së zhdoganimit në kufi në bazë të një dokumenti tregtar (vetëm për mallra të “thjeshtë”);
· Zhdoganimi në ambientet e Operatorit Ekonomik;

Gjithashtu synohet që operatorët ekonomikë të përfitojnë plotësisht nga teknologjia e informacionit, e cila do të mundësojë reduktimin e barrës dhe shpenzimeve e në të njëjtën kohë do të përmirësojë efektivitetin e kontrolleve doganore .
=======================================================================
Risi të tjera

· Kodi i Ri Doganor përcakton rregullat e harmonizuara për marrjen e vendimeve nga Autoritetet Doganore kompetente dhe të drejtën për t'u dëgjuar para marrjes së vendimeve të disfavorshme (duke patur në vëmendje vlen vetëm për disa lloje vendimesh, p.sh. Vendimet për Informacionin Detyrues Tarifor etj). 

· Nga pikëpamja proçeduriale Kodi i ri Doganor parashikon gjithashtu ndryshime për rregullat për magazinimin e përkohshëm, duke përfshirë edhe zgjatjen e periudhës së magazinimit deri në 90 ditë dhe mundësinë për të lëvizur mallrat nën magazinimin e përkohshëm pa proçedura tranziti. 
======================================================================
Padyshim që edhe ky Kod i Ri përmban edhe pjesën e penaliteteve dhe ankimimeve;

Për sa i përket pjesës së shkeljeve doganore dhe penaliteteve, ajo është e bazuar në propozimin e Komisonit Europian “Proposal for a DIRECTIVE OF THE EUROPEAN PARLIAMENT AND OF THE COUNCIL on the Union legal framework for customs infringements and anctions”. 

Kjo pjesë përcakton qartë një listë të veprimeve apo mos veprimeve  që përbëjnë shkelje të rregullave doganore në Republikën e Shqipërisë. Këto shkelje diferencohen nga mënyra e sjelljes së shkelësit, niveli i ashpërsisë dhe disa kategorizohen nisur nga fakti se a ka pasur qëllim apo neglizhencë.

Pjesa e shkeljeve përcakton një shkallë efektive, proporcionale dhe dekurajuese të sanksioneve që do të zbatohen, në varësi të shkeljes. Kur aplikohen sanksionet, është përcaktuar se autoritetet doganore duhet të marrin në konsideratë natyrën dhe rrethanat e shkeljes, duke përfshirë shpeshtësinë dhe kohëzgjatjen, nëse një " tregtar i besuar " është i përfshirë, dhe shumën e detyrimit të shmangur. 

Janë vendosur afate kohore për të ndjekur shkeljet, dhe proçedurat administrative do të duhet të pezullohet në qoftë se një proçedurë penale është e hapur për të njëjtën çështje. 

Përmirësime të ndjeshme parashikohen edhe në proçedurën e apelimit përmes zgjatjes së  afatit të së drejtës për tu ankuara dhe lehtësimit të kritereve për apelim. Gjithashtu përcaktohet qartazi e drejta e operatorit ekonomik për tu njohur, shprehur dhe dëgjuar me aktet apo vendimet e autoriteteve doganore.

Të gjitha këto risi të listuara më lart, vlerësojmë dhe besojmë se padyshim do sjellin ndikim pozitiv dhe lehtësues tek operatorët e biznesit.
=======================================================================
SINGLE WINDOW

Koncepti i Sportelit të Vetem « Single window »  do të thotë :
“Një mjet që mundëson aktorët e përfshirë në proçeset tregtare dhe transportit të mallrave të  paraqesin në mënyrë të standartizuar informacionin dhe dokumentacionin e kërkuar në lidhje me importin, eksportin apo tranzitin në një Sportel të Vetëm……….”
Ky koncept i gjerë në vetvete, është adaptuar për qëllime doganore, nga Organizata Botërore e Doganave (WCO), duke e vlerësuar dhe konsideruar si një mjet ndihmues e lehtesues për tregtinë.
===============================================================
Ky koncept ka për qëllim :
· Thjeshtimin e  proçedurave dhe veprimeve doganore;
· Reduktimin e kostove dhe kohës së kryerjes së proçedurave doganore; 
· Transaksione doganore transparente;
· Ambient administrativ pa letër “Paperless”.
=================================================
Mbas adaptimit te konceptit te Sportelit të Vetëm – Single Window, nga Organizata Botërore e Doganave, me tej ky koncept është promovuar e mbështetur edhe nga organizata të tjera ndërkombëtare si Organizata Botërore e Tregtisë,  Banka Botërore, OECD dhe UNCTAD si dhe mbështetet në Rekomandimet Nr.33 dhe Nr.35 të OKB-së.
========================================================
Nga eksperienca ndërkombëtare, institucioni që luan rolin iniciues dhe koordinues në zbatimin e projektit është Administrata Doganore. 
Sporteli i vetëm është bërë operativ pas vitit 2000. 
Aktualisht, Bashkimi Europian është në fazën e përgatitjes për implementimin e konceptit të Single Window të njësuar për të gjitha vendet anëtare. 
Ai është implementuar apo është në procces në Suedi, Itali, Turqi Maqedoni etj.
Ky projekt mundëson përdorimin e sistemeve të automatizuara të deklarimit dhe kontrollit si dhe krijon mundësi për gjenerimin e raporteve e deklarimeve doganore në formate elektronikë.
=========================================================
Aktualisht,  kompanitë tregtare që operojnë në Shqipëri, të përfshira në tregtinë me vendet e tjera,me qëllim kryerjen e nje proçedure tw caktuar doganore, duhet të paraqesin pranë institucioneve shtetërore një volum të konsiderueshëm dokumentacioni në lidhje me mallrat që ata eksportojnë apo importojnë, për tu pajisur me leje, autorizime, liçenca etj. 
Përfaqësuesit e kompanive duhet të bëjnë ecejake nëpër disa institucione shtetërore, (numërohen rreth 20 të tillë), për të dorëzuar e marrë formularët përkatës në lidhje me proçedurat rutinë. Kjo proçedurë,  implikon kosto financiare, humbje kohe dhe burimesh njerëzore si për kompanitë private, ashtu edhe për administratën shtetërore, duke ndikuar ndjeshëm në nivelin e performancës dhe konkurrencës së kompanive që operojnë në tregun ndërkombëtar.
Në të gjithë këtë zinxhir veprimesh apo komunikimesh është operatori ekonomik ai që luan rolin e ndërmjetësit. 
==========================================================
Për të ilustruar gjithë sa sipërcitova, në këtë slide,  janë listuar  Institucionet apo Agensitw e përfshira në proçeset e lëshimit të formularëve, licencave, lejeve, autorizimeve etj, 
· Ministria e Financave; 
· Drejtoria e Përgjithshme e Doganave; 
· Drejtoria e Përgjithshme e Tatimeve; 
· Drejtoria e Përgjithshme e Thesarit; 
· Ministria e Bujqësisë, Zhvillimit Rural dhe Administrimit të Ujërave; 
· Instituti i Sigurisë Ushqimore dhe Veterinarisë; 
· Ministria e Shëndetësisë; 
· Qëndra Kombëtare e Kontrollit të Barnave; 
· Drejtoria e Përgjithshme e Standardizimit; 
· Ministria e Transportit dhe Infrastrukturës; 
· Drejtoria e Përgjithshme Rregullatore dhe Kontrolluese; 
· Ministria e Mjedisit; 
· Ministria e Punëve të Brendshme; 
· Ministria e Mbrojtjes; 
· Dhomat e Tregtisë; 
· Qëndra Kombëtare e Liçencimit 
· AKSHE
· Drejtoria e Përgjithshme e Metrologjisë etj. 
==========================================================
Sporteli i Vetëm do të evitojë të gjitha këto zvarritje burokratike, nëpërmjet ndërtimit të një rrjeti telematik shkëmbimi informacioni mes gjithë institucioneve të përfshira në proçeset doganore dhe Administratën Doganore. 
Operatori ekonomik, sic shihet edhe në skemën e paraqitur në këtë slide,  do të paraqitet dhe do të aplikojë në një sportel të vetëm, dhe më pas aplikimi dhe informacioni do të qarkullojë brenda sistemit pra ndwrmjet agjensive, institucioneve pa përdorur operatorin ekonomik si ndërmjetës. Edhe lëshimi apo miratimi i autorizimeve, lejeve dhe liçencave bwhet gjithashtu nëpërmjet sistemit, duke pwrfunduar po nw doganë (pra në të njëjtin sportel ku është bërë aplikimi) dhe duke vijuar me mbylljen e proçedurave.
==========================================================
Adaptimi i këtij sistemi, padyshim që sjell përfitime për operatorët ekonomik por edhe edhe për vetë Administratwn Doganore.
Kështu, Operatorët ekonomikë do të kenë mundësinë e disa përfitimeve  nga ky sistem të cilat kryesisht konsistojnë në: 
· shkurtimin e kohës për praktikat administrative;
· marrjen e informacionit në kohë reale mbi proçedurat dhe aktet administrative;
· uljen e kostos së aplikimit;
·  rritjen e nivelit të transparencës etj.
==========================================================
Por siç e thashe nuk janë vetëm operatorët ata që perfitojnë. 
Edhe përfitimet e administratës shtetërore do të jenë të konsiderueshme dhe do të rendisja në :
· uljen e nivelit të korrupsionit;
· mbledhjen korrekte të detyrimeve fiskale;
· rritjen e nivelit të transparencës si dhe nivelit të bashkëpunimit ndërinstitucional etj.


